
Atvinnuvega- og nýsköpunarráðuneytið 
 

 

Tromsö 17. janúar 2020 

 

Efni: Athugasemdir við drög að reglugerð um útboð eldissvæða.   

Akvafuture ehf vill koma á framfæri eftirfrandi athugasemdum við drög að 
reglugerð um útboð eldissvæða. 
 
4. grein 
Lagt er til að við greinina bætist töluliðir (7 og 8): 
 
7. Heimilt er að bjóða út ákveðin hafsvæði með ströngum 

umhverfissjónarmiðum, hvað varðar slysasleppingar, lúsasmit eða 
lífrænt mengunarálag.  
 

Rök: 
Framþróun í búnaði til fiskeldis er nauðsyn og þegar hafa fyrirtæki, 
sérstaklega í Noregi, náð árangri með nýjan búnað þar sem eldisfiskur 
vex án smits frá laxalús, auknar varnir vegna slysasleppinga og 
uppsöfnun stórs hluta lífræns botnfalls. Með lagabreytingu síðast liðið vor 
lagði Alþingi áherslu á að fiskeldi við Ísland ætti að keppa að því að vera 
sem umhverfisvænast og að fylgt yrði ráðleggingum sérfræðinga. Með því 
að setja inn í reglugerð heimild til ráðherra að bjóða út ákveðin hafsvæði 
þar sem horft er sérstaklega til fyrirtækja sem geta sýnt fram á að hafa 
náð mælanlegum árnangri í rekstri með tilliti til þeirra krafna sem nýr 
töluliður fjallar um. 
 
8. Ráðgjafanefnd um fiskeldi skal fjalla um öll tilboð sem berast, 

forgangsraða þeim með tilliti til hve vel tilboð fylgja útboðsskilmálum  
og gera rökstudda tillögu til ráðherra um hvaða tilboði verði tekið.  

 
Rök: 
Gera verður kröfu um gagnsæja stjórnsýslu við úthlutun leyfa til fiskeldis. 
Því verður það að teljast óeðlilegt að reglugerð geri ráð fyrir að ráðherra 
skuli ekki vera gert að leita ráðgjafar varðandi mat á tilboðum.  
Æskilegt væri að í reglugerðinni væri fastar kveðið að á hvern hátt verður 
unnið úr útboðsskilmálum, s.s. hvernig meta eigi og bera saman 
fjárhagslegan styrk eða umhverfisáhrif bjóðenda.Mikilvægt að ráðherra 
geti stuðst við hlutlægt sjónarmið hvað þetta varðar. 

8. grein. 
Nauðsynlegt er að benda á reglugerðir settar af ráðherra þurfa ávallt að 
hafa skýra lagastoð. Í 3. mgr. 2.gr. og 2. mgr. 3. gr. reglugerðarinnar er 
kveðið á um lokað útboð á eldissvæði. Hvergi í lögum um fiskeldi nr. 
71/2008 er að finna heimild um slíkt og þvert á móti kemur fram að 
útboð á eldissvæðum skuli vera opið og með gagnsæju ferli, sbr. 3. mgr. 
4. gr. a laganna. 
 

 

 

Virðingarfyllst, 
Fyrir hönd AkvaFuture ehf. 

 
Rögnvaldur Guðmundsson, 
framkvæmdastjóri 
 

 

 


